
					এই পাতাটির মুদ্রণ সংশোধন করা প্রয়োজন। 
ত্ৰিয়ন্ত্রিংশ পরিচ্ছেদ ।
umwongumumana 0 namumunununaruo
থানেশ্বর রাজ্য ।
[ প্রভাকরবর্ধন ;-রাজ্যবৰ্দ্ধন ;-হৰ্ষবৰ্দ্ধন ;-শশাঙ্ক-বিজয় ;-রাজ্য-বিস্তার ;- দাক্ষিণাত্যে পরাজয় ;-বহলভী-বিজয় ;-রাজ্য-শাসনবিধি ;-ধৰ্ম্মবিশ্বাস ও ধৰ্ম্ম-সঙ্ঘ্য ;-চীনে দৌত্য ;-উপসংহারে বিবিধ বক্তব্য । ]
嶺 প্রভাকর-বৰ্দ্ধন । খৃষ্টীয় সপ্তম শতাব্দীতে থানেশ্বর রাজ্য প্রতিষ্ঠা-সম্পন্ন হয়। ধৰ্ম্মক্ষেত্র কুরুক্ষেত্রে তখন রাজা প্রভাকরবর্ধনের অভু্যদয় ঘটিয়াছিল। মালবের নৃপতিগণ র্তাহার নিকট পরাজিত হন, পাঞ্জাবের উত্তর-পশ্চিম-সীমান্তবৰ্ত্তী হুন-গণ বিধবস্ত হয় এবং গুর্জরের গুজারগণ র্তাহার’বশ্যতা স্বীকার করে। এইৰূপে পারিপাশ্বিক জাতি-সমূহকে বশীভুত করিয়া, রাজা প্রভাকরবর্ধন রাজশক্তি দৃঢ় করিতে সমর্থ হঈয়াছিলেন।
প্রভাকরবর্ধনের দুই পুত্ৰ-বাজ্যবৰ্দ্ধন ও হর্ষবৰ্দ্ধন। উভয়েই হুনদিগের সহিত . যুদ্ধে ব্যাপৃত ছিলেন। যুদ্ধ যখন ঘোরতবভাবে চলিতেছিল, সেঈ সময় প্রভাকর-বৰ্দ্ধনের পীড়ার ংবাদ পৌছিল। সংবাদ পাঈয়া হৰ্ষবৰ্দ্ধন রাজ্যে প্রত্যাবৃত্ত হইলেন। কিন্তু রাজ্যবৰ্দ্ধনের প্ৰত্যাবর্তনে বিলম্ব ঘটিল। তখনও হুনগণের প্রভাব খর্ব হয় নাই। তাই রাজ্যবৰ্দ্ধন, পিতার পীড়ার সংবাদেও, যুদ্ধ পরিত্যাগ করিয়া রাজধানীতে ফিরিতে সমর্থ হইলেন না।
米 将
রাজ্য-বৰ্দ্ধন ।
ভবিতব্য সংঘটিত হইল। যথাসময়ে প্রভাকরবদ্ধন পরলোক গমন করিলেন। তখন কে সিংহাসনে উপবিষ্ট হইবেন,-ইহা লষ্টয়া বিতণ্ডা চলিল। রাজ্যবৰ্দ্ধন যুদ্ধক্ষেত্রে। তিনি হয় তো না ফিবিতেও পারেন। এই অবস্থায় রাজ-সংসারে দুইটী দল সৃষ্টি হইল। হর্ষবৰ্দ্ধনকেই সিংহাসনে প্ৰতিষ্ঠিত করিবার আয়োজন চলিতে লাগিল ।
এমন সময়ে রাজ্যবৰ্দ্ধন বিজয় লাভ করিয়া প্ৰত্যাবৃত্ত হইলেন। ষড়যন্ত্র বিফল হইল। রাজ্যবৰ্দ্ধন সিংহাসনে অধিষ্ঠিত হইলেন।
কিন্তু অতি অল্পকাল মধ্যেই পুনরায় তঁহাকে রণক্ষেত্রে অবতীর্ণ হইতে হইল। তিনি সংবাদ পাইলেন,-মালব-রাজ, রাজ্যবৰ্দ্ধনের ভগ্নীপতি গ্ৰহ বৰ্ম্মণ মৌখারিকে নিহত করিয়া ভগিনী রাজ্যশ্ৰীকে বন্দী করিয়াছে এবং লৌহ-শৃঙ্খলে আবদ্ধ করিয়া তাহাকে অশেষ যন্ত্রণ দিতেছে ।
প্ৰায় দশ সহস্ৰ পদাতিক সৈন্য সমাভিমন্যাহারে রাজ্যবৰ্দ্ধন মালব অভিমুখে যাত্রা করিলেন।

